Հիմնավորում
«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության Կառավարության 2020 թվականի դեկտեմբերի 30-ի թիվ 2215-Ն որոշման մեջ փոփոխություններ կատարելու մասին» Կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 
Հայաստանի Հանրապետության առողջապահության նախարարության «Գլոբալ հիմնադրամի աջակցությամբ իրականացվող Հայաստանի Հանրապետությունում տուբերկուլյոզի և ՄԻԱՎ/ՁԻԱՀ-ի ծրագրերի հզորացում» դրամաշնորհային ծրագրի միջոցների ծախսման 2021 թվականի բյուջեում վերաբաշխում կատարելու, և Հայաստանի Հանրապետության  կառավարության 2020 թվականի դեկտեմբերի 30-ի N2215-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի անհրաժեշտությունը պայմանավորված է Հայաստանի Հանրապետության առողջապահության նախարարության և ՄԻԱՎ/ՁԻԱՀ-ի, տուբերկուլյոզի և մալարիայի դեմ պայքարի Գլոբալ հիմնադրամի միջև 2018 թվականի օգոստոսի 23-ին կնքված «Հայաստանի Հանրապետությունում տուբերկուլյոզի դեմ պայքարի ուժեղացում» դրամաշնորհի հատկացման պայմանագրում փոփոխություններ իրականացնելու վերաբերյալ 2021 թ. հունիսի 11-ին ստորագրված համաձայնագրով ( Ref.: EECA/DL/212 -11/06/2021, IL6) (կցվում է):

1.1. Կարգավորման հարաբերությունների ներկա վիճակը և առկա խնդիրները
«Հայաստանի Հանրապետությունում ՄԻԱՎ/ՁԻԱՀ-ի և տուբերկուլյոզի դեմ պայքարի ուժեղացում» դրամաշնորհային ծրագրում առկա են տնտեսված ֆինանսական միջոցներ: Դրամաշնորհատուի հետ ստորագրված համաձայնագրի շրջանակներում ձեռք է բերվել համաձայնություն առկա տնտեսումները վերաբաշխել ինտեգրված կենսաբանական և վարքագծային հետազոտություն (ԻԿՎՀ) իրականացնելու, ինչպես նաև հասարակական կազմակերպությունների միջոցով իրականացվող ծրագրերում ավելի մեծ թվով  շահառուներ ընդգրկելու և դրանով իսկ ծրագրի արդյունավետությունը բարձրացնելու նպատակով:

1.2. Առկա խնդրի առաջարկվող լուծումը 
Հաշվի առնելով վերը նշվածը` առաջարկվում է համապատասխան փոփոխություններ կատարել ՀՀ կառավարության 2020 թվականի դեկտեմբերի 30-ի N 2215-Ն որոշման մեջ։
2. Կարգավորման առարկան 
Նախագծով նախատեսվում է` 
· 1053 ծրագիր 070601-11004 միջոցառման շրջանակներում ընդհանուր առմամբ 250,000.0 հազար ՀՀ դրամ միջոցների պակասեցում: Միջոցառման շրջանակներում նախատեսված առողջապահական և լաբորատոր նյութերի կանխատեսվող տնտեսումները դրամաշնորհատուի համաձայնությամբ վերաբաշխվել են 1053 ծրագիր 070601-11006 միջոցառման կարիքների նպատակով: 
· 1053 ծրագիր 070601-11006 միջոցառման շրջանակներում ընդհանուր առմամբ 250,000.0 հազար ՀՀ դրամ միջոցների ավելացումը պայմանավորված է`
1. ինտեգրված կենսաբանական և վարքագծային հետազոտություն (ԻԿՎՀ) իրականացնելու անհրաժեշտությամբ,
2. ծրագրի շահառուների թվաքանակը ավելացնելու անհրաժեշտությամբ:

3. Իրավական ակտի կիրառման դեպքում ակնկալվող արդյունքը
Սույն իրավական ակտի ընդունմամբ հնարավոր կլինի ավելացնել լրացուցիչ միջոցներ, մասնավորապես իրականացնելու ԻԿՎ հետազոտություն, ինչպես նաև ծրագրի իրականացման արդյունավետության բարձրացման և համաճարակային իրավիճակի բարելավման նպատակով ավելացնել ծրագրի շահառուների թվաքանակը:

4.Տեղեկատվություն 
[bookmark: _GoBack]«Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության Կառավարության 2020 թվականի դեկտեմբերի 30-ի թիվ 2215-Ն որոշման մեջ փոփոխություններ կատարելու մասին» Կառավարության որոշման նախագծի ընդունման կապակցությամբ ՀՀ պետական բյուջեի ծախսերը և եկամուտները չեն ավելանա, Հայաստանի Հանրապետության այլ իրավական ակտերում փոփոխություններ կատարելու անհրաժեշտություն չի առաջանա:
